
 The article is devoted to the actual problems of the 
development of technological competence of a teacher in the 
context of the application of innovative educational technologies. 
The technological approach is considered as a methodological 
regulatory of the studied process in the innovative activity of an 
educational institution. The possibilities of innovative activity of 
an educational institution as a basis for the development of 
technological competence of a teacher, improving the level of his 
professional skills are substantiated. To solve professional 
problems, the article considers contextual technologies that act 
as an effective way to solve the problem under study. Based on 
the theoretical descriptions (functional and qualitative 
characteristics), the algorithm of classes conducted with the aim 
of developing the technological competence of a teacher in the 
innovative activity of an educational institution is presented. 

Таълим муассасасининг инновацион фаолиятида педагог 
технологик компетентлигининг ривожланиши 
 

  АННОТАЦИЯ  

Калит сўзлар: 
технологик компетентлик, 
педагогнинг 
профессионаллиги,  
касбий ривожланиш, 
технологик ёндашув. 

 Мақола инновацион таълим технологияларини қўллаш 
шароитида педагогнинг технологик компетентлигини 
ривожлантиришнинг долзарб муаммоларига бағишланган. 
Таълим муассасасининг инновацион фаолиятида тадқиқ 
қилинаётган жараённинг методологик тартибга солувчиси 
сифатида технологик ёндошув ўрганиб чиқилган. 
Педагогнинг технологик компетентлигини ривожлан-
тириш, касбий маҳорат даражасини оширишда асос 

сифатида таълим муассасасининг инновацион фаолияти 
имкониятлари асослаб берилган. Касбий муаммоларни ҳал 
қилиш учун мақолада тадқиқ қилинадиган муаммони ҳал 
қилишнинг самарали усули сифатида фойдаланиладиган 
ўзаро боғлиқ технологиялар ўрганиб чиқилган. Назарий 
хулосалар (функционал ва сифат хусусиятлари) асосида 
таълим муассасасининг инновацион фаолиятида педагог-
нинг технологик компетентлигини ривожлантириш мақса-
дида ўтказиладиган машғулотлар алгоритми келтирилган. 

 

Развитие технологической компетентности педагога в 
инновационной деятельности образовательного учреждения 
 

  АННОТАЦИЯ  

технологическая 

технологический подход. 

 Статья посвящена актуальным проблемам развития 
технологической компетентности педагога в контексте 
применения инновационных образовательных технологий. 
Рассмотрен технологический подход как методологический 
регулятив исследуемого процесса в инновационной 
деятельности образовательного учреждения. Обоснованы 
возможности инновационной деятельности образовательного 
учреждения как основы развития технологической 
компетентности педагога, повышения уровня его 
профессионального мастерства. Для решения 
профессиональных задач в статье рассматриваются 
контекстные технологии, выступающие эффективным 
способом решения исследумой проблемы. На основе 
теоретических описаний (функциональные и качественные 
характеристики) представлен алгоритм занятий, проведённых 
с целью развития технологической компетентности педагога в 
инновационной деятельности образовательного учреждения. 

 
Таълим соҳасида кечаётган ижтимоий-иқтисодий ва ижтимоий-маданий 

ўзгаришлар, таълим жараёнларини технологиялаштиришга қаратилган интилиш-
лар, (инновацион таълим технологияларини жорий этиш, ахборот технология-
ларидан оммавий фойдаланиш) ва жамият томонидан педагогнинг касбий 
фазилатларига қўйиладиган талаблар (касбий фаолиятнинг юқори даражаси, 
коммуникатив ҳамкорлик қобилиятлари, талабчанлик) замонавий олимларнинг 
таълим муассасасининг инновацион фаолиятини ўрганишларига сабаб бўлади. 
В.С. Лазарев таълим муассасасининг инновацион фаолиятининг вазифаларига 
янгиликларни ўзлаштириш ва жорий этиш (юқори сифатли таълим натижаларига 
эришишга кўмаклашувчи таълим шакллари, усуллари, технологиялари), 
инновацияларни ишлаб чиқиш (ўқитишнинг янги усуллари ва янги таълим 
технологияларини лойиҳалаш), педагогик тажрибалар ўтказиш (янги таълим 
технологияларини синовдан ўтказиш), ўзининг инновацион соҳада эришган 
ютуқларини кенг оммага етказиш (педагогик кенгашларда инновацион 
янгиликлар тақдимотларини ўтказиш, семинарлар ташкил этиш ва давра 
суҳбатларини уюштириш) киради деб кўрсатиб ўтган [3]. Шундан келиб чиқиб 

таълим муассасасининг инновацион фаолияти деганда кўз ўнгимизда таълим 
амалиётида янгиликларни ўзлаштириш, жорий этиш ва кенг оммага тарқатиш 
жараёнлари намоён бўлади. Ҳар қандай таълим муассасаси инновацион 
фаолиятининг асосий предмети педагог ҳисобланади, чунки кечаётган инновацион 
жараёнлар педагогнинг касбий-педагогик фаолиятида содир бўлади. 

А.И. Пригожинанинг фикрига кўра педагогнинг инновацион фаолиятга 
тайёрлик даражаси унинг ўз касбий-педагогик фаолиятини ривожлантиришга 
эътибор қаратиши, таълимнинг долзарб муаммоларини аниқлай олиши ва юзага 
келган муаммоларни бартараф этишнинг самарали усулларини излаб топа олиши 
ҳамда уларни амалга ошира олиши каби фазилатларининг уйғунлашуви орқали 
намоён бўлади. Демак, таълим муассасасининг инновацион фаолияти педагог-
ларнинг малакасини ошириш, уларнинг касбий билимларини такомиллаштириш 
учун замин яратади, шунингдек, таълимда инновацион фаолият субъектлари билан 
касбий ҳамкорликнинг асосий омилларидан бири бўлиб хизмат қилади. Таълимга 
технологик ёндашув таълим муассасасининг инновацион фаолиятида технологик 
компетентлик ўрнининг аҳамиятини белгилаб беради. Н.В. Бордовская ўз 
тадқиқотларида таълимга бу ёндашувни, педагогик амалиёт учун “педагогик 
технология”, таълим жараёни учун “таълим технологияси”, ўқитиш жараёни учун 
“ўқитиш технологияси” каби тушунчаларни кенг маънода чуқур англаб етиш билан 
боғлайди [4]. Ана шунга кўра технологик компетентлик тушунчаси қуйидаги асосий 
ташкил этувчиларнинг ўзаро боғлиқлиги(замонавий таълимнинг илмий 
тушунчаларига таянган, фалсафий, психологик, дидактик ва ижтимоий-педагогик 
асосларга асосланган), изчиллик (ўқув жараёнининг мантиқийлиги ва яхлитлиги), 
бошқарилувчанлик (ўқув жараёнини лойиҳалаш, ташҳислаш ва бошқариб бориш 
қобилияти), касбий ва педагогик фаолият мақсадларига эришишнинг самарадор-
лиги билан тавсифланади. 

Педагогнинг технологик компетентлиги-бу унинг янги таълим технология-
ларини ишлаб чиқа олиш, уларни лойиҳалай олиш ва жамоада тарғиб қила олиш 
ҳамда тарқатишга йўналтирилган хусусиятларини қамраб олган шахсий касбий 
фазилати ҳисобланади. Таълим муассасасининг инновацион фаолияти педагогнинг 
технологик компетентлигини ривожлантириш учун асос бўлиб хизмат қилади, 
чунки инновация жараёнлари инновацияларни яратиш, уларни амалиётга тадбиқ 
этиш ва бу инновацияларни кенг жамоатчиликка тарқатиш каби технологик 
компетентликнинг таркибий қисмлари билан ўзаро чамбарчас боғлиқ. 

Педагогнинг технологик компетентлигини ривожлантириш ва унинг 
моҳиятини (А.А. Вербицкий, Д.И. Фельдштейн), олий ўқув юртидан кейинги таълим 
жараёнларида технологик компетентлик ривожланишинингўзига хос хусусият-
ларини очиб бериш (С.Г. Вершловский) каби қатор олимларнинг тадқиқотлари 
предмети бўлиб хизмат қилган. Таълим жараёнларини технологиялаштириш 
нуқтаи назаридан Л.K. Гребенкина, М.В. Кларин ва В.A. Штейнберг каби олимлар 
технологик компетентликни таълим муассасасининг инновацион фаолиятини 
амалга оширишнинг энг илғор усули сифатида кўрсатиб ўтганлар,педагог касбий 
фаолиятининг инновацион- технологик компонентлари эса унинг касбий ўсишини 
шакллантиришда етакчи омиллардан ҳисобланади (Т.Н. Крисковец). Педагогнинг 
технологик компетентлигини ривожлантириш соҳасидаги олиб борилган 
тадқиқотлар, одатда, бир нарсага-яъни ўрганилаётган воқеликнинг ривож-

ланишини инновацион фаолият доирасида эканлигига ёки унга инновацион 
таълим технологияларининг жорий этилишини инобатга олган ҳолда ўргани-
лишини тақозо этади.  

В.P. Беспальконинг фикрига кўра, таълим жараёнларига технологик ёндашув 
технологик компетентликни иккита таркибий қисмга ажратади: биринчиси таълим 
жараёнининг мазмунига қаратилган бўлиб, таълим мақсадлари ва унинг 
мазмунини, иккинчиси эса фаолиятга қаратилган бўлиб, жараёнлар ва уларни 
амалга ошириш усулларини, яъни педагогнинг таълим жараёнини самарали 
режалаштириш ва ташкил этиши учун технологик компетентлик зарурлигини 
кўрсатиб ўтади [5]. Бунда, олим таълим муассасасининг инновацион фаолиятида 
педагогнинг асосий технологик кўникмалари: дидактик-методик, рефлексив-
таҳлилий, фаолиятга йўналтирилган кўникмалари эканлигига тўхталиб ўтади.  

Л.K. Гребенкина технологик компетентликни бир-бирини тўлдирувчи ўзаро 
боғлиқ бўлган билимлар тўпламлари (услубий, технологик, ижодий, методологик, 
ахборот технологиялари) шаклида намоён бўлувчи педагогнинг профессионаллик 
даражасини белгиловчи компонентлардан бири сифатида кўрсатиб ўтган. Бундан 
ташқари упедагогик ўзаро таъсир усулублари ва методлари орқали акс этувчи 
педагогик техниканинг аҳамиятига алоҳида тўхталиб ўтган [6]. Педагогнинг 
технологик компетентлигини баҳолашнинг асосий мезонлари унинг педагогик 
маҳорати даражасига боғлиқ бўлиб, педагогик фаолиятнинг мақсадга мувофиқ-
лиги, ижодийлиги, технологик самарадорлиги, оптималлиги ва унумдорлиги билан 
белгиланади. Педагогнинг педагогик маҳорати қанчалик юқори бўлса, унинг 
касбий компетентлиги ҳам шунчалик юқори бўлади. Педагогнинг технологик 
компетентлиги унинг касбий маҳорат даражасининг асосий кўрсаткичларидан 
бири бўлиб, у таълим олувчининг таълим фаолияти сифатини оширишга 
қаратилган замонавий техника, метод ва технологиялар билан белгиланади. 
Н.В. Бордовскаянинг фикрига кўра таълим технологиялари, юқори салоҳиятга эга 
бўлган замонавий педагогнинг ўз касбий маҳоратини оширишига, жамият ва 
давлатнинг таълим тизими олдига қўйган мақсадларига эришишга, касбий 
фаолиятида юзага келган мураккаб муаммоларни бартараф этиш инновацион 
тажрибаларни ўзлаштириган ёш авлодни тарбиялашда қўлланиладиган зарур 
воситалар ҳисобланади [7]. Шу муносбат билан таълим технологияларининг жорий 
этилиши самарадорлигини таълим фаолиятининг алоҳида йўналишларида 
уларнинг имкониятларини, “усул-метод-технология” триадасининг хусусият-
ларини илмий таҳлил қилишни талаб этади.  

Фанда усул-бу педагогнинг таълим олувчининг ҳамкорликдаги фаолиятини 
фаоллаштиришга, унга таъсир кўрсатишга қаратилган ҳаракатлари эканлиги 
келтирилган. Ўз навбатида метод-педагог ва таълим олувчининг бирлашган 
ҳаракатларини ифодаловчи таълим технологиясининг бир элементи сифатида 
тушунилади. Технология эса мақсад, босқичларни (педагог ва таълим олувчининг 
ҳар бир босқичдаги фаолияти) ва эришиладиган натижани назарда тутади. Ўқув 
материаллари мазмунининг ва фаолият хусусиятларининг босқичма-босқич 
мураккаблашуви таълим олувчиларнинг билув фаолиятининг фаоллашувига, 
субектив нуқтаи-назарларининг ривожланишига ҳамда юқори даражадаги касбий 
компетентликларининг шаклланишига олиб келади. Педагогнинг технологик 
компетентлигини ривожлантириш йўналишлари таълим муассасасида инновацион 
фаолиятнинг технологик таъминоти қуйидагиларини қамраб олади: 

 педагогниетарли даражада ташкилий-методик воситалар билан 
таъминлаш асосида инновацион фаолиятни технологик такомиллаштириш ва 
оптималлаштириш;  

 таълим жараёнларининг техник таъминотини амалга оширишда замонавий 
ахборот технологияларига таяниш;  

 педагогик ҳамкорликни технологиялаштиришга, педагогнинг шахсий ва 
касбий ривожланишга интилиш.  

Демак, таълим жараёнларига технологик ёндашув нуқтаи назаридан, 
технологик компетентлик ҳаракатларнинг мослашувчанлиги, мақсадга йўнал-
тирилганлигни уйғунлаштирувчи хусусиятга эга. Таълим технологияларини 
ўзлаштириш эса педагогнинг технологик компетентлигиниривожлантиришнинг 
асосий негизини белгиловчи хусусиятдир.  

Педагог технологик компетентлигининг функционал хусусиятлари ўзида 
таълим муассасасининг инновацион фаолиятидаги услубий, лойиҳавий, бошқарув 
ва деонтологик функсияларни бирлаштиради. Шунга кўра, педагогнинг технологик 
компетентлиги функцияларини амалга ошириш таълим муассасасининг 
инновацион фаолияти қуйидаги соҳаларда амалга оширилади: 

 ўқув-касбий соҳада-педагог машғулотлар жараёнида таълим олувчи-
ларнинг инновацион фаолиятини моделлаштиради, педагогик вазиятларни таҳлил 
қилади, лойиҳалаштиради ва ташкил этади, таълим олувчининг муҳим шахсий 
фазилатларининг ривожланиш жараёнларини ташҳислайди ва бошқариб боради;  

 илмий-тадқиқот соҳасида-таълим муассасасининг инновацион фаолиятида 
таъли олувчиларнинг тадқиқот ишларини ташкил этиш, уларнинг ижодий 
қобилиятларини шакллантириш, тадқиқот фаолиятида инновациялардан 
фойдаланиш;  

 таълим ва лойиҳалаш соҳасида-педагог таълимнинг мақсад ва вазифа-
ларини, ўқув материалларининг мазмунини, ўқитишнинг инновацион йўлларини 
(методлар, методикалар, шакллар, воситалар) лойиҳалаштиради;  

 ташкилий-технологик соҳада-педаго таълим муассасасининг инновацион 
таълим муҳитида таълим жараёнини ташкил етади. 

Таълим муассасасининг инновацион таълим муҳити педагогнинг ўзи яхши 
ўзлаштирган замонавий таълим технологиялари асосида шакллантирилади. 
Таълим технологияларига нисбатан технологик компетентлик ўсувчан ва 
ўзгарувчан бўлиб, у таълим стандарти талабларига жавоб берадиган янги таълим 
технологияларнинг пайдо бўлишига қараб ўзгариб боради. Шунинг учун таълим 
муассасасининг инновацион фаолиятида педагогнинг технологик компетент-
лигини асослашда инновацион таълим технологияларининг ўзига хос хусусиятлари 
муҳим аҳамият касб этади. Педагогнинг технологик компетентлигини ривож-
лантириш бўйича олиб бориладиган тадбирлар ўқув фаолиятининг технологик 
таъминотини бошқаради ва такомиллаштиради ҳамда таълим сифатини оширишга 
хизмат қилади.Мазкур жараёнлар фаолият турининг ўзгаришига, таълим 
жараёнлари субъектларининг ўзаро ҳамкорлигига, ўқув-билув фаолияти устувор 
йўналишларининг алмашинувига ва таълим фаолиятининг ўзгаришига (ахборот-
қидирув, илмий-тадқиқот, ўқув-касбий ва назорат-баҳолаш) асосланади. Шунинг 
учун олий таълим муассасасининг таълим муҳитида ўқув, илмий, касбий ва бошқа 
турдаги маълумотлар билан ишлашда қўлланиладиган таълим технология-

ларининг ўрни алоҳида аҳамиятга эга. Бу эса ҳозирги замон ахборот технология-
ларининг таълим фаолияти сифатини ошириш воситаси сифатидаги ўрни беқиёс 
эканлигини асослайди.  

Аксарият хорижий мамлакатлардаҳозирги кунда таълим сифатини 
оширишнинг энг кенг тарқалган усулларидан бири ахборот технологиялари 
ёрдамида ташкил этиладиган қўшимча таълимдир. Хорижда яратилган техно-
парклар тармоғи тажрибаси шуни кўрсатадики, ҳозирда ахборот- технологиялари 
соҳасига ўқувфаолияти учун ҳам, касбий фаолият учун ҳам эҳтиёж жуда юқори, 
шунинг учун ҳудудларда таълим соҳасини ривожлантиришга хизмат қилувчи  
ИТ-паркларни яратиш таълим сифатини оширишнинг истиқболли йўналиши 
ҳисобланади.Олий таълим муассасалари таълим соҳасига келсак, бу таълим олувчи 
ёшлар учун қўшимча таълимнинг инновацион инфратузилмаси бўлиб, у лойиҳалаш 
ва жамоавий ишланмаларига асосланади ҳамда ахборот фаолияти соҳасидаги 
мутахассисларни касбий тайёрлашга қаратилган. 

Мамлакатимизда замонавий таълим сифатини ошириш муаммосининг 
долзарблашуви туфайли таълим сифатини таъминлаш, баҳолаш ва бошқариш 
соҳасидаги технологияларни ишлаб чиқиш ва амалиётга жорий этиш юзасидан 
қатор ишлар амалга оширилмоқда. Таълим соҳасида олиб борилаётган халқаро 
тадқиқотлар, мамлакатимиз олимларининг ушбу тадқиқотлардаги иштироки 
натижалари шуни кўрсатадики, таълим сифатини баҳолаш технологияларибирор 
бир соҳадаги компетентликка эга бўлганликни субъектив баҳолашга қаратилиши 
керак. Россиялик олим A.P. Тряпицинанинг таъкидлашича, таълим сифатини 
баҳолаш технологияларининг аҳамиятли томони шундаки, улар касбий фаолият 
турларининг ўзаро боғлиқлигига ва касбий муаммоларни ҳал қилиш усулларининг 
ўзлаштирилишига қаратилганлигидир [8]. Ана шу нуқтаи назардан ўзаро боғлиқ 
бўлган таълим технологиялари таълим фаолияти сифатини оширишни технологик 
таъминлашнинг асосий усулларидан бири бўлиши мумкин. Таълим фаолиятини 
ўзаро боғлиқ бўлган ўқитиш технологиялари асосида шакллантириш таълим 
фаолияти жараёнларини ва мазмунини мутахассиснинг касбий фаолиятига 
максимал даражада яқинлаштириш имконини беради. Таълим фаолиятининг турли 
шаклларида мутахассислик мазмуни босқичма-босқич ёритиб борилади, бу эса ўз 
навбатида педагогнинг самарали умумий ва касбий ривожланишига имкон беради. 
Таълим фаолияти сифатини оширишнинг ўзаро боғлиқ технологияларидан 
ташқари коммуникатив вазифаларга асосланган коммуникатив таълим техно-
логиялари ҳам мавжуд. Маълумки, нутқ инсон фаолиятининг етакчи кўрсаткич-
ларидан бири бўлиб, у инсон ҳаётининг барча соҳаларини қамраб олган [9]. Ўзаро 
мулоқот қилиш нутқий фаолият шаклларидан бири сифатида таълим фаолияти-
нинг зарурий шартларидан бири ҳисобланади. Шу муносабат билан, педагогнинг 
таълим олувчилар ва бошқа педагоглар билан коммуникатив ҳамкорлигини ўзида 
мужассам этган коммуникатив технологиялар, таълим жараёнларини сифат 
жиҳатдан янги босқичга олиб чиқишнинг яна бир усули сифатида намоён бўлади.  

Ўқув материалларини англаб етишнинг коммуникатив вазифалари 
педагогик вазифалар ичида энг кенг тарқалган таълим вазифалари тури бўлиб, 
улар маъруза матнларини тайёрлаш, рефератлар ёзиш, ҳисоботлар тузиш, 
мақолалар ва тезислар тайёрлаш каби жараёнларни ўз ичига олади. Таълим 
олувчилар ёки тингловчиларга етказиб бериш педагогик вазифалар ичида энг 
мураккаб коммуникатив вазифалардан бўлиб, у муайян бир мавзу бўйича ўз 

фикрларини фаол баён эта олиш, анжуманлар ва конференцияларда нутқ сўзлаш ва 
бошқаларни назарда тутади. Таълим фаолиятининг хусусиятига кўра ўзаро 
мулоқотнинг коммуникатив вазифалари энг мураккаб педагогик вазифалар 
ҳисобланади, чунки улар таълим фаолияти ҳар иккала субъектларининг иштироки 
жараёнида фаоллашувини келтириб чиқарувчи диалогга асосланган бўлади. Ўзаро 
мулоқот давомида диалог бир нуқтада тўхтаб қолмай мулоқот давомийлиги 
жараёнида фаоллашиб боради. Таълим фаолияти сифатини ошириш мақсадида 
коммуникатив вазифаларни ҳал этиш, олдиндан тайёрланган материаллар, 
саволлар, мунозара мавзуларини қамраб олган семинар машғулотларида амалга 
оширилади. 

Демак, шуни хулоса қилиб айтишимиз мумкинки педагогнинг технологик 
компетентлигини ривожлантириш, таълим фаолиятини технологик таъминлаш ва 
шу билан бирга таълим муассасасида инновацион фаолиятни самарали ва тўғри 
ташкил этиш билан чамбарчас боғлиқ. Замонавий таълим технологияларидан 
фойдаланиш нафақат таълим жараёнлари сифатини, балки педагогнинг 
инновацион фаолияти натижаларини ҳам яхшилашга ёрдам беради. 

